
192. Thaus Yesxus Yuav Rov Moog Sau Ntuj 
 

1.   Thaus Yesxus yuav rov moog sau ntuj 
         Cov thwj tim nug Yesxus 
         Koj yuav rov moog thaus twg maam lug 
         Thov qha peb txhaj paub tog 
         Mej cov ntseeg yuav tsum ceev faaj zuv 
         Muab sab rau ntseeg khov kho 
         Tsi xob pub leej twg ntxag tau mej 
         Coj mej moog ua nwg qhev 
 

2.   Thaus lub nplaj teb nuav yuav pluj moog 
         Yuav muaj siv yig cuav lug 
         Dlaag mej has tas nws yog cawm seej 
         Kuas mej suav dlawg lug ntseeg 
         Mej yeej yuav nov suab ntaaj suab rag 
         Los mej tsi xob poob sab 
         Thaus mej pum tej nuav tshwm txhua qhov 
         Ze caij kuv tub yuav lug 
 

3.   Thaus ntawd neeg suav dlawg yuav sib ntxub 
         Tsi muaj leej twg sis hlub 
         Tej teb chaws yuav ua tsuv ua rog 
         Hab aav yuav qeeg txhua qhov 
         Kwv tij yuav ntaus yuav tua kwv tij 
         Yuav muaj kev tshaib kev nqhes 
         Tsi muaj leej twg muab sab rau ntseeg 
         Tsuas muaj nrhav kev sib dleev 
 

4.   Tsi muaj leej twg huv nplaj teb nuav 
         Paub caij thaus kws kuv lug 
         Mej cov ntseeg yuav tsum naj nub zuv 
         Npaaj tog nub kws kuv lug 
         Txhua haiv neeg thoob plawg huv qaab ntuj 
         Yuav pum leej tub nqeg lug 
         Thaus ntawd yuav muaj suab raaj suab xyu 
         Nrov ntsoog qeeg sau ntuj lug 
 


